
ژمارە )1248(  542019/12/24

تی
ڵایە
مە
كۆ

سواڵ و دەستپانكردنەوە عەیبە، نەك كاركردن

ئافرەتێكی دەستگێڕ باسی 
ئاریشەكانی ژیانی خۆی دەكات

لە زۆربەی وڵاتانی جیهاندا ئافرەتانی بێ دەرەتان دەبیندرێن كە كاری دەستگێڕی 
دەكەن، لە هەرێمی كوردستانیش ژمارەی ئەو ئافرەتانە كەم نییە كە لەسەر 
شەقامەكان شتی جۆراوجۆر )دەسڕی كاغەزی، لیفكە، گۆرەوی، جۆرەكانی سەوزە، 
بنێشت و.. هتد( دەفرۆشن، زۆربەشیان پێداگری لەسەر ئەوە دەكەن، كە سەرپەرشتی 
خێزانیان نەماوە و بە ناچاری پەنایان بۆ كاركردن لەسەر شەقام هێناوە. یەكێك لەو 
خاتوونانەش نهێنییەكانی ژیانی خۆی بۆ گۆڤاری گوڵان دەدركێنێت.

ئافرەتێكـــی بـــە تەمـــەن لـــە نـــاو جەرگـــەی بـــازاڕ 
و لـــە بـــەردەم دووكانێكـــدا هەندێـــك دەســـڕی كاغـــەزی 
و چەنـــد لیفكەیـــەك و چەندیـــن جـــووت گـــۆرەوی بـــۆ 
فرۆشـــتن دانـــاوە. خـــۆی بـــە »ســـەكینە« دەناســـێنێت. 
وەك باســـیكرد، تەمەنـــی لـــە پەنجـــا ســـاڵ تێپەڕیـــوە 
هـــۆی  بـــە  بـــەڵام  زینـــدووە،  هێشـــتا  دایكیشـــی  و 
ـــە بەیانـــی  ـــە ل ـــووە. ســـەكینە رۆژان نەخۆشـــی زەویگیـــر ب
لـــە مـــاڵ دێتـــە دەر و تـــا نزیكیـــی خۆرئاوابـــوون لـــە 
نـــاو بـــازاڕدا كەلوپەلەكانـــی دەفرۆشـــێت. ئـــەو خاتوونـــە 
بەمجـــۆرە باســـی ئاریشـــەكانی ژیانـــی خـــۆی دەكات: 
ـــەڵام  ـــە شـــوو درام، ب ـــدی ب ـــە گون ـــووم ل ـــداڵ ب »زۆر من
منداڵـــم نەدەبـــوو. پیاوەكـــەم دوای چـــوار ســـاڵان ژنـــی 
بەســـەرهێنام، لەویـــش منداڵـــی نەبـــوو. خۆیشـــی شـــەرمی 
دەكـــرد ســـەردانی دكتـــۆر بـــكات، مـــن و هەوێـــم چەنـــد 
ـــا  ـــە، دەن ـــە خۆت ـــەكە ل ـــارە كێش ـــی گـــوت، دی ـــان پێ جارم
هـــەر  بیـــن.  نـــەزۆك  هەردووكمـــان  ئێمـــە  مەعقوولـــە 
گوێـــی نەداینـــێ و دەیگـــوت ژنـــی دیكـــە دەهێنـــم و 
ــە  ــی دیكـ ــرا ژنـ ــەم نەیوێـ ــە. مێردەكـ ــە ئێوەیـ ــەكە لـ كێشـ
بهێنـــێ و هـــەر بـــە وجاغكوێـــری مـــرد و موڵـــك و ماڵـــی 
ـــان و تەنیـــا خانوویەكـــی زۆر  هەمـــووی براكانـــی خواردی
گچكەیـــان بـــە مـــن و هەوێـــم دا، ئەویـــش دوای ســـێ 
چـــوار ســـاڵ مێـــردی كـــردەوە و داوای بەشـــە میراتـــی 
خانووەكەمـــان  ناچـــار  كـــرد.  خانووەكـــە  لـــە  خـــۆی 
ـــە ترســـی  ـــەوە لای دایكـــم. ل ـــش چووەم فرۆشـــت و منی
ــەوەی  ــەرەڕای ئـ ــم، سـ ــەزۆك بـ ــە نـ ــە لەوانەیـ ــەوەی كـ ئـ
ــا  ــردەوە. تـ ــردم نەكـ ــم، مێـ ــە خوازبێنیـ ــار هاتنـ ــد جـ چەنـ
ئێســـتاش نەمزانـــی كێشـــەی نەبوونـــی منـــداڵ منـــم، یـــان 
ــوای  ــردەوە و خـ ــردی كـ ــم مێـ ــەڵام هەوێـ ــە، بـ مێردەكەمـ
گـــەورە بـــۆی بهێڵێـــت، پێنـــج منداڵـــی هەیـــە. گەنجێتـــی 
خـــۆم بـــە تـــرس و دڵەڕاوكـــێ و دوودڵـــی لـــە نەزۆكـــی 
بـــردە ســـەر و مێـــردم نەكـــردەوە. هەتـــا بـــرام مابـــوو، مـــن و 
دایكـــم كێشـــەمان نەبـــوو، هیـــچ پێویســـتمان بـــە كاركـــردن 

نەبـــوو، بـــەڵام دوای 
ســـەیارەكەی  بـــرام  ئـــەوەی 

وەرگـــەڕا و گیانـــی لەدەســـت دا، بژێـــوی 
ژیانمـــان زۆر ناخـــۆش بـــوو. زۆر جـــار ژەمـــە خواردنمـــان 
ـــزار  ـــەوە زۆر بێ ـــۆ دەهـــات، منیـــش ب ـــان ب ـــە جیران ـــە ماڵ ل
دەبـــووم و ناچاریـــش بـــووم خـــواردن و جلوبەرگـــی كۆنـــی 
خەڵـــك كـــە بۆیـــان دەهێنایـــن، وەری بگـــرم. دواتـــر مـــن 
ــردن  ــتن و دەمبـ ــم دەڕسـ ــە و گۆرەوەیـ ــەوە لیفكـ ــە ماڵـ لـ
بـــە جوملـــە بـــە دووكاندارانـــم دەدا، بـــەڵام ئـــەوان زۆر 
ــێ،  ــان دەدامـ ــی زۆر كەمیـ ــوون، پارەیەكـ ــر بـ ــێ زەمیـ بـ
ماندووبوونەكـــەم بـــە خەســـار دەچـــوو. بۆیـــە بڕیـــارم دا، 

خـــۆم بیانفرۆشـــم و بـــەوەش داهاتـــم زیاتـــری كـــرد.«
ــەوە  ــی ئـ ــدا باسـ ــژەی ئاخافتنەكەیـ ــە درێـ ــەكینە لـ سـ
دەكات كـــە لـــە ئێســـتادا رۆژانـــە 15 تـــا 20 هـــەزاری 
دینـــاری دەســـت دەكەوێـــت. ئـــەوەش ناشـــارێتەوە كـــە 
زۆر جـــار كڕیارەكانـــی بـــە خواســـتی خۆیـــان پـــارەی 
زیاتـــر لـــە نرخـــی كەلوپەلەكانـــی دەدەنـــێ، هـــەر لـــەو 
بارەیـــەوە دەڵێـــت: »بـــە هەمـــوو تەمەنـــم داوای پـــارەم 
لـــە كـــەس نەكـــردووە. خـــۆم كارم كـــردووە و خـــۆم و 
دایكـــم ژیانـــدووە. كاركردنیـــش عەیـــب نییـــە، ســـواڵ 
بـــەڵام  كاركـــردن،  نـــەك  عەیبـــە،  دەســـتپانكردنەوە  و 
ناســـاغە و خۆیشـــم  ئێســـتا ماوەیەكـــی زۆرە دایكـــم 
ئەژنۆكانـــم تـــەواو نیـــن و داودەرمانـــی هەردووكمـــان 
زۆری دەوێـــت، بۆیـــە لـــەو ســـاڵانە چـــی پاشـــەكەوتم 
هەبـــوو، لـــە داودەرمانـــی دایكمـــم دا، هەتـــا دواســـاتی 
تەمەنیشـــم هـــەر خزمەتـــی دەكـــەم.« لـــە وەڵامـــی ئـــەو 
پرسیارەشـــدا كـــە ئایـــا خزمـــی نزیكـــی نییـــە، بـــۆ ئـــەوەی 
ــان  ــۆ خۆیـ ــان بـ ــی: »خزمـ ــكات؟ گوتـ ــان بـ هاریكارییـ
ــەردانمان  ــاون و سـ ــدی مـ ــە گونـ ــەوان لـ ــن، ئـ ــۆش بـ خـ
ــر،  ــوا زیاتـ ــە خـ ــە لـ ــمان نییـ ــاریش كەسـ ــە شـ ــەن، لـ ناكـ
ــیوم و  ــێ بەخشـ ــزی پـ ــەورە هێـ ــوای گـ ــۆ خـ ــوپاس بـ سـ

شـــوكر تـــا ئێســـتا موحتاجـــی كـــەس نەبووینـــە.«

لە ماڵەوە لیفكە و گۆرەوەیم 
دەڕستن و دەمبردن بە جوملە بە 
دووكاندارانم دەدا، بەڵام ئەوان 
زۆر بێ زەمیر بوون، پارەیەكی 

زۆر كەمیان دەدامێ

خزمان بۆ خۆیان خۆش بن، ئەوان 
لە گوندی ماون و سەردانمان 

ناكەن، لە شاریش لە خوا زیاتر 
كەسمان نییە 

لە ترسی ئەوەی كە لەوانەیە 
نەزۆك بم، سەرەڕای ئەوەی چەند 

جار هاتنە خوازبێنیم، مێردم 
نەكردەوە

گوڵان: كۆمەڵایەتی

كاریگەریی 
سیستەمی پەروەردە 
لە گۆڕینی رەوتی 

كۆمەڵگە بەرەو 
ئاراستەیەكی باشتر

لە هەموو وڵاتان سیستەمی پەروەردە و فێركردن 
رەوتی كۆمەڵگە دەگۆڕێت و وەزارەتی پەروەردە 

دامەزراوەیەكە بۆ وەبەرهێنانی تاكی كارامە و بەتوانا 
بۆ كۆمەڵگە و زۆر جاریش پێداگری لەسەر ئەوە 

كراوە كە پێشكەوتنی هەر وڵاتێك لە پەروەردەوە 
دەست پێ دەكات. هەر بۆیە لێردا دەپرسین: ئایا 

سیستەمی پەروەردەی هەرێمی كوردستان تا چەند لە 
گۆڕینی رەوتی كۆمەڵگە رۆڵی ئەرێنی هەبووە و تا 

چەند رەنگدانەوەیەكی باشی لە سەر خێزان دروست 
كردووە؟ چۆن دەتوانین گۆڕانكاریی ئەرێنی بكەینە 
پڕۆسەیەكی سیستەماتیك كە تەواوی جومگەكانی 

كۆمەڵگە بگرێتەوە و پەروەردە توانای وەبەرهێنانێكی 
ئەرێنی و بەرچاوی مرۆیی هەبێت؟ بەشداربووانی ئەم 

راپۆرتە گوڵان وەڵامی ئەو پرسیارانە دەدەنەوە.
گوڵان: كۆمەڵایەتی

پێشـــكەوتوو  بەڕێوەبـــەری  ڤیـــان مەحمـــوود زامـــدار، 
ــتی،  ــەوەی زانسـ ــاڵا و توێژینـ ــی بـ ــی خوێندنـ ــە وەزارەتـ لـ
ـــە رۆڵـــی  ـــە شـــێوەیەكی رەهـــا بـــاس ل رایوایـــە: »ناتوانیـــن ب
پـــەروەردە بكەیـــن لەســـەر گۆڕینـــی تـــاك لـــە كوردســـتان. 
تاكـــی  تێڕوانینـــی  گشـــتی  شـــێوەیەكی  بـــە  چونكـــە 
كوردســـتانی و دونیابینییەكانـــی گۆڕانكاریـــی ئەوتۆیـــان 
ــەروەردە  ــە پـ ــەوەی كـ ــە لـ ــە جگـ ــووە. ئەمـ ــەردا نەهاتـ بەسـ
ــە  ــەیر بكرێـــت لـ ــراو سـ ــو كایەیەكـــی هەڵواسـ ناكرێـــت وەكـ
كۆمەڵگـــەدا. پـــەروەردە لـــە باشـــترین حاڵەتـــدا، بەشـــێكی 
بەرهەمهێنـــەری  هێزانـــەی  ئـــەو  كـــۆی  لـــە  زینـــدووە 
كۆمەڵگـــەش  گۆڕانـــی  پڕۆســـەی  گۆڕانكاریـــن. 
ــن  ــا نیـ ــە دڵنیـ ــە. ئێمـ ــتگیری بەردوامـ ــەیەكی گشـ پڕۆسـ
لـــەوەی سیســـتەمی پـــەروەردە لـــە هەرێمـــی كوردســـتان 
بەپێـــی پێـــوەرە ســـەردەمییەكان دەڕوات. ئەمـــە لەلایەكـــەوە، 
لەلایەكـــی دیكەشـــەوە، كـــۆی ئـــەو هێزانـــەی كاران لـــە 
ـــی  ـــو ئێســـتا مۆرك ـــان تاوەك ـــاك، زۆربەی ـــی ت فۆڕمەلەكردن
دژایەتیـــی پڕۆســـەی لیبڕالیزەكردنـــی دیموكراســـییانەی 
كۆمەڵگەیـــان هـــەر پێـــوە مـــاوە. بـــەو مانایـــەی، لەنـــاو 
كۆمەڵگـــەدا، پـــەروەردە ناتوانێـــت بـــە تەنیـــا گۆڕانـــكاری 
بەرهـــەم بێنێـــت، تاوەكـــو گۆڕانـــكاری نەبێتـــە پڕۆســـەیەكی 
سیســـتەماتیك كـــە تـــەواوی كایەكانـــی دیكـــە بگرێتـــەوە، 
ـــو  ـــاوە، تاوەك ـــاكان و تیۆلۆژی ـــت و دۆگم ـــە دابونەری ـــەر ل ه
ئابووریـــی تـــاك و مافەكانـــی مـــرۆڤ و بـــواری یەكســـانیی 

جێنـــدەری و .. هتـــد.«
سەرپەرشـــتیاری  بالیســـانی  تۆفیـــق  محەمـــەد 
و  ئامادەیـــی  سەرپەرشـــتیی  یەكـــەی  لـــە  پســـپۆڕی 
ـــرس  ـــان پ ـــە هەم ـــەبارەت ب ـــر، س ـــەنتەری هەولێ پیشـــەیی س
دەڵێـــت: »بـــە رای مـــن سیســـتەمی پـــەروەردە ئـــەو رۆڵـــە 
بەرچـــاوەی نەبـــووە، بـــۆ ئـــەوەی كۆمەڵگـــەی كـــوردی 
لـــە ئاســـتێكی باشـــدا بێـــت و رەنگدانەوەیەكـــی باشـــی 
لـــە ســـەر خێـــزان و كۆمەڵگـــە بەگشـــتی هەبێـــت، بەپێـــی 
ـــاڵی 2013  ـــاڵانە، س ـــەوەكان و هەڵســـەنگاندنی س لێكۆڵین
وەزەراتـــی پـــەروەردە یەكێـــك بـــوو لـــە وەزارەتـــە خراپەكانـــی 
ـــگاوی باشـــی  ـــە ئێســـتادا هەن ـــەڵام ل ـــم، ب حكومەتـــی هەرێ
ـــە ئاســـتی  ـــاوە، لەگـــەڵ ئەوەشـــدا ل ـــۆ بەرەوپێشـــەوەچوون ن ب
ـــە،  ـــە گشـــتی نیی ـــەروەردەكاران و كۆمەڵگـــە ب ـــی پ داخوازی
بونیادێكـــی  كـــوردی  كۆمەڵگـــەی  بمانەوێـــت  ئەگـــەر 
مـــەزن و پێشـــكەوتوو بـــە خۆیـــەوە ببینێـــت، دەبێـــت لـــە 
بـــەو  ئەویـــش  بكەیـــن،  پـــێ  دەســـت  قوتابخانەكانـــەوە 

هەنگاوانـــەی خـــوارەوە :-
1. حكومـــەت زۆرتریـــن بـــڕی بودجـــە بـــۆ وەزارەتـــی 
پـــەروەردە دابیـــن بـــكات، هەروەكـــو وڵاتـــان كـــە لـــە %23 
ـــوو  ـــەوە كەســـانی شـــارەزاو لێهات ـــەم رێگەی كەمتـــر نەبێـــت، ل
لـــە  لێهاتوویـــی و شـــارەزایی  پـــاك و زیاتـــر  و دەســـت 
كەســـایەتی ببینـــدرێ، وەك لێژنەیـــەك لـــە وەزارەت كار 
بكـــەن و سانســـۆرێكی بەهێـــز بخەنـــە ســـەر وردەكارییەكانـــی 

ژمارە )1248(  562019/12/24

تی
ڵایە
مە
كۆ



57 ژمارە )1248(  2019/12/24

تی
ڵایە
مە
كۆ

ـــە هـــەر شـــوێنێك كەســـانێكی لاواز و  ـــارە، ل ســـەرفكردنی پ
مشـــەخۆری كۆمەڵگـــە، لـــە ســـەر بەرژەوەندنـــی تاكەكـــەس 
ـــد  ـــەڕووی لێپرســـینەوەیەكی تون كارەكانـــی ئەنجـــام دا، رووب
ببێتـــەوە، ئەگـــەر ئـــەو كەســـە ســـەر بـــە هـــەر فیكـــرە و 

ئایدیـــەك بێـــت، چاوپۆشـــی لـــێ نەكرێـــت.
2. وەزارەتـــی پـــەروەردە هـــەوڵ بـــدات زۆرتریـــن بینـــای 
هـــۆی  دەبێتـــە  ئـــەوەش  بـــكات،  دروســـت  قوتابخانـــە 
ــی  ــدا، وەزارەت پلانـ ــە پۆلەكانـ ــی لـ ــەوەی قوتابـ كەمكردنـ
ــی  ــەكان دوو دەوامـ ــە قوتابخانـ ــدات لـ ــەوڵ بـ ــت و هـ هەبێـ
نەمێنێـــت، پلانەكانـــی لـــە دروســـت كردنـــی قوتابخانـــەكان 
تووشـــی  داهاتـــوودا  لـــە  تاوەكـــو  بێـــت،  خایـــەن  درێـــژ 

قەیرانـــی قوتابـــی زۆری نەبێتـــەوە.
بـــە مامۆســـتایان و چارەســـەركردنی  3. گرنگیـــدان 
گرفتەكانیـــان، ســـوودمەندبوونی مامۆســـتا بـــە خانـــوو، 
مامۆســـتایان،  بـــە  تایبـــەت  دایەنگـــەی  دابینكردنـــی 
نەبوونـــی كێشـــەوگرفتی هاتوچـــۆ، تاوەكـــو مامۆســـتایان 
بتوانـــن بەبـــێ هیـــچ كێشـــەیەكی دەروونـــی و لاوەكـــی 
ئـــەو ئەركـــەی لـــە سەرشـــانیانە بیگەیەنـــن بـــە قوتابیـــان، 
واتـــە ئەگـــەر هـــەر چیـــن و توێژیكـــی كۆمەڵگـــە گرفتـــی 
هەبێـــت، نابێـــت مامۆســـتا لـــەو چینـــە بێـــت لـــە نـــاو گرفـــت 
ژیـــان بـــە ســـەر بەرێـــت، چونكـــە مامۆســـتا بونیادنـــەری 
ــە  ــش لـ ــەر كۆمەڵگەیەكیـ ــكەوتنی هـ ــە و پێشـ كۆمەڵگەیـ
پەروەردەوە دەســـت پێ دەكات، هەروەها پێویســـتە مامۆســـتا 
ناچـــار نەبێـــت كاری دووەم ئەنجـــام بـــدات، واتـــە پێدانـــی 
مووچـــەی شایســـتە كـــە لەگـــەڵ بـــارودۆخ و گوزەرانـــی 
ـــتا  ـــت، گرنگـــە مووچـــەی مامۆس ـــەردەمە بگونجێ ـــەم س ئ
ــەی  ــی دیكـ ــەی توێژەكانـ ــەڵ مووچـ ــە گـ ــەراورد لـ ــە بـ بـ
كۆمەڵگـــە زیاتـــر بێـــت، هـــەروەك چـــۆن ئـــەو سیســـتەمە لـــە 
ـــی  ـــا توێژەكان ـــی ئەڵمانی ـــە وڵات ـــت، ل ـــڕەو دەكرێ ـــان پەی وڵات
دیكـــەی كۆمەڵگـــە وەك پزیشـــك و ئەندازیـــارو پارێـــزەر 
ــەی  ــەر مووچـ ــە بەرامبـ ــان لـ ــرد مووچەكانیـ ــان دەكـ داوایـ
ـــركل  ـــا می ـــدا ئەنجی ـــە وەڵام ـــەوە، ل ـــەرز بكرێت ـــتا ب مامۆس
كـــە لـــە ســـاڵی 2013وە راوێـــژكاری ئەڵمانیایـــە گوتـــی: 
»چـــۆن هاوتاتـــان بكـــەم لەگـــەڵ كەســـانێك كـــە ئێوەیـــان 
دروســـت كـــردووە؟« ئەمەیـــە لێكدانـــەوەی بیـــرو هـــزری 
كەســـایەتییە بەناوبانگەكانـــی جیهـــان و نیـــوەی وڵاتانـــی 
ئەوروپـــا، كـــە ئابووریـــی وڵاتیـــان لـــە ســـەر دەســـتی ئـــەم 

خانمـــە پێشـــكەوت.
ســـاڵانە خولـــی جۆراوجـــۆر  پـــەروەردە  وەزارەتـــی   .4
بـــوارە جیاجیـــاكان بـــۆ مامۆســـتایان بـــە  بكاتـــەوە لـــە 
شـــێوەیەكی تەوزیمـــی )ئیجبـــاری( مامۆســـتایان بەشـــدار 

بـــن، لـــە دوای دەوام یـــان لـــە كاتـــی پشـــووەكاندا.
5. هەبوونـــی پڕۆگرامێكـــی ســـەردەمییانە كـــە لەگـــەڵ 
پێشـــكەوتنەكانی جیهـــان بگونجێـــت، زوو زوو گۆڕانـــكاری 
كتێـــب  نەكـــەن، گۆڕانكارییەكانـــی  پڕۆگرامـــەكان  لـــە 
بـــە كەســـانی پســـپۆڕ و شـــارەزا راســـپێردرێت بـــۆ ئـــەوەی 

گۆڕانـــكاری و هەمواركـــردن لـــە كتێبـــەكان بكـــەن، پـــاش 
ـــە  ـــۆ جـــاری یەكـــەم ژمارەیەكـــی كـــەم ل ـــب ب گۆڕینـــی كتێ
كتێبـــەكان لـــە چـــاپ بدرێـــت، لـــە چەنـــد قوتابخانەیـــەك 
تاقـــی بكرێتـــەوە، ئەگـــەر ســـەركەوتنی بـــە دەســـت هێنـــا، 
ئینجـــا ژمارەیـــەك بـــە گوێـــرەی پێویســـت و ژمـــارەی 

قوتابیـــان چـــاپ بكرێـــت.
6.دانانـــی بەڕێوەبـــەری بەتوانـــا و خەمخـــۆر و پســـپۆڕ لـــە 
ـــاك  ـــن پ ـــەرز و دەســـت و داوێ ـــواری كارگێـــڕی، رەوشـــت ب ب
بێـــت، كـــە هونـــەری مامەڵـــەی لەگـــەڵ دەوروپشـــتی بەهێـــز 
بێـــت، ئارامگـــر و هێمـــن و لەســـەرخۆ بێـــت، كەســـایەتییەكی 
بەهێـــز و موگناتیســـی هەبێـــت، نوێخـــوازی و خولقێنەریـــی 
پێـــوە دیـــار بێـــت، واتـــە بەڕێوەبـــەر دەبێـــت لێـــزان و دەروونـــزان 
ـــەر بنەمایەكـــی  ـــت، بەڕێوەب ـــاس و زانســـتخواز بێ و كۆمەڵن

گرنگـــە بـــۆ ســـەركەوتنی قوتابخانـــەكان.«
ــتایە لـــە زانكـــۆی  رۆشـــنا محەمـــەد ئەمیـــن، مامۆسـ
ســـەلاحەدین و ســـەرەتا باســـی ئـــەوە دەكات كـــە »پـــەروەردە 
لەســـەر  كاریگـــەری  رەنگدانەوەیەكـــی  فێركـــردن  و 
كۆمەڵگـــە بەگشـــتی هەیـــە، هـــەر سیســـتەمی پەرەوەردەشـــە 
كـــە دەتوانێـــت كۆمەڵگەیەكـــی تەندروســـت بەرهـــەم بهێنێـــت، 
ـــوو  ـــش مافـــی ســـەرەتایی هەم ـــەروەردە و فێركردنی ـــارە پ دی
منداڵێكـــە، لـــە كاتێكـــدا لـــە سەرانســـەری جیهانـــدا و 
یەكگرتـــووەكان  نەتـــەوە  یونســـكۆی  ئامـــاری  بەپێـــی 
زیاتـــر لـــە 58 ملیـــۆن منـــداڵ بـــە هـــۆكاری جیاجیـــا 
نەتـــەوە  راپۆرتەكـــەی  لـــە  بێبەشـــن،  خوێنـــدن  لـــە 
خوێندنـــی  ئاســـتی  خراپتریـــن  عێـــراق  یەكگرتووەكانـــدا 
تێدایـــە، بـــەڵام بەخۆشـــحاڵییەوە ئـــەم راپۆرتـــە هەرێمـــی 
ــۆی  ــە هـ ــدا بـ ــەڵ ئەوەشـ ــەوە، لەگـ ــتانی نەگرتۆتـ كوردسـ
ــتەوخۆ  ــەی راسـ ــن، بەركەوتـ ــەوە نزیكیـ ــە عێراقـ ــەوەی لـ ئـ
و ناڕاســـتەوخۆمان لەگـــەڵ سیســـتەمی پـــەروەردەی ئـــەم 
وڵاتـــەدا هەیـــە:« گوتیشـــی: »سیســـتەمی خوێنـــدن و 
پـــەروەردە كـــردن رۆڵێكـــی ئەرێنـــی لـــە پێشـــكەوتنی رەوتـــی 
ـــر  ـــی زیات ـــتە گرنگی ـــەوە پێویس ـــەر ئ ـــە، لەب كۆمەڵگـــە هەی
لەلایـــەن حكومەتـــەوە بـــەو ســـێكتەرە بدرێـــت، ئـــەو ســـێكتەرە 
كاریگـــەری لەســـەر پاراســـتنی بـــاری تەندروســـتیی منـــداڵ 
ـــزر و  ـــە ه ـــە، ك ـــەوە هەی ـــتەیی و دەروونیی ـــی جەس ـــە لایەن ل
فكـــر و بیركردنـــەوەی كارامەیـــی منـــداڵ و پێگەیاندنـــی 
بـــۆ  پێگەیاندنیـــان  و  زانســـتی  بەشـــێوەیەكی  نـــەوەكان 
خێزانیـــان  و  پیشـــەیی  ژیانـــی  و  گەورەیـــی  قۆناغـــی 
ســـاغڵەم  كۆمەڵگەیەكـــی  بوونـــی  دەكات،  مســـۆگەر 
دروســـتە،  پەروەردەیەكـــی  دەرهاوێشـــتەی  تەندروســـت  و 
ــەروەردە و دابڕانـــی  ــتەمی پـ ــەوە خراپیـــی سیسـ بەپێچەوانـ
منـــداڵ لـــە خوێنـــدن رەوتـــی كۆمەڵگـــە پـــەك دەخـــات، 
دابڕانـــی منـــداڵ لـــە خوێنـــدن و كارپێكردنیـــان كەســـایەتیی 
ـــر  ـــە ژێ ـــەوە دەخرێت ـــە منداڵیی ـــت كـــە هـــەر ل ـــداڵ دەكوژێ من
بارێكـــی قـــورس، كـــە نـــە لایەنـــی جەســـتەیی و نـــە لایەنـــی 

ــت.« ــە ناگرێـ ــارە قورسـ ــەو بـ ــەی ئـ ــی بەرگـ دەروونـ

بە شێوەیەكی گشتی 
تێڕوانینی تاكی كوردستانی و 
دونیابینییەكانی گۆڕانكاریی 
ئەوتۆیان بەسەردا نەهاتووە

سیستەمی پەروەردە ئەو رۆڵە 
بەرچاوەی نەبووە، بۆ ئەوەی 
كۆمەڵگەی كوردی لە ئاستێكی 
باشدا بێت و رەنگدانەوەیەكی 

باشی لەسەر خێزان و كۆمەڵگە 
بەگشتی هەبێت

لە سەرانسەری جیهاندا و 
بەپێی ئاماری یونسكۆی نەتەوە 

یەكگرتووەكان زیاتر لە 58 ملیۆن 
منداڵ بە هۆكاری جیاجیا لە 

خوێندن بێبەشن

كۆی ئەو هێزانەی كاران لە 
فۆڕمەلەكردنی تاك، زۆربەیان 
تاوەكو ئێستا مۆركی دژایەتیی 

پڕۆسەی لیبڕالیزەكردنی 
دیموكراسییانەی كۆمەڵگەیان هەر 

پێوە ماوە


